
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
শ্ৰীষ্টধৰ্ম্ম গ্রহণ ও বিশপস কলেজে অধ্যয়ন । SS
নামক গ্ৰন্থ তাহাদিগের অতি আদরের সামগ্রী ছিল। থিয়োডোর
হিন্দুকুশলী শিক্ষা পার্কার তাহার যে সকল বক্তৃতায় বা সন্দর্ভে
খ্ৰীষ্ট-ধর্মের প্রতিকুলত। খ্ৰীষ্টধৰ্ম্মের অসারত্ব প্ৰতিপাদনা করিবার চেষ্টা করিয়াছেন, ছাত্রেরা তাহা অতি আদরের সহিত পাঠ করিতেন । হিন্দু, ব্ৰাহ্ম, খ্ৰীষ্টীয় সকল প্ৰকার ধৰ্ম্মসম্বন্ধেই অবজ্ঞা ও উপেক্ষা প্ৰদৰ্শন তখনকার ছাত্রমণ্ডলীর প্রকৃতি ছিল। বাবু প্ৰতাপচন্দ্র মজুমদার এই সময়কার প্রসঙ্গে লিখিয়াছেন যে, “যদি একজন খ্ৰীষ্টধৰ্ম্ম বা ব্ৰাহ্মধৰ্ম্ম গ্ৰহণ করিাতেন, তাহা হইলে দশজন সকল প্ৰকার ধৰ্ম্মের প্রতি অবজ্ঞা প্ৰদৰ্শন করিতেন।” * আলেক্জান্দার ডফ প্ৰভৃতি খ্ৰীষ্টান ধৰ্ম্মপ্রচারকদিগের চেষ্টায় তঁহাদিগের প্রতিষ্ঠিত কলেজের দুই একটী ছাত্র, সময়ে সময়ে, খ্ৰীষ্টধৰ্ম্ম গ্ৰহণ করিতেন সত্য; কিন্তু হিন্দু কলেজে তাহাদিগের প্রভাব বিন্দুমাত্রও প্রসারিত হইবার সম্ভাবনা ছিল না । যে দুইজন হিন্দু কলেজের ছাত্রদিগের নেতা, শিক্ষক এবং আদর্শস্বরূপ ছিলেন, তাহাদিগের কাহারও খ্ৰীষ্টধৰ্ম্মে ৰিশ্বাস ছিল না । ডেভিড হেয়ার ও রিচার্ডসন, দুইজনেই, খ্ৰীষ্টধৰ্ম্মে প্ৰগাঢ় অনাস্থাবান ছিলেন । হেয়ার হিন্দু স্কুলকে প্ৰাণাপেক্ষা অধিক ভালবাসিতেন, এবং এদেশে ইংরাজী শিক্ষা প্ৰচলনের জন্য আপনার সর্বস্ব উৎসর্গ করিয়াছিলেন । তখন ইংরাজী শিক্ষার প্ৰতি লোকের এখনকার ন্যায় অনুরাগ সঞ্চার হয় নাই । ইংরাজী শিক্ষায় ধৰ্ম্মলোপ হইবার ভয়ে কলিকাতার অনেক সম্রান্ত ব্যক্তি, তখনও, সন্তানদিগকে ইংরাজী শিক্ষা দিতে সঙ্কুচিত হইতেন । ডিরোজিয়োর ছাত্ৰগণের ব্যবহার আলোচনা করিলে তাহাদিগের আশঙ্কা যে একেবারেই অমূলক ছিল, তাহাও বলা যায় না । ইহার উপর কলেজের ছাত্রদিগের
For one man who came to embrace Christianity or joined the Brahmo Samaj, ten expressed their wholesale defiance of all religion-Life and Teachings of K. Sen, Page 8.










[image: ]

[image: ]

'https://bn.wikisource.org/w/index.php?title=পাতা:মাইকেল_মধুসূদন_দত্তের_জীবন-চরিত_-_যোগীন্দ্রনাথ_বসু.pdf/১৫১&oldid=878305' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৪:১৯টার সময়, ১২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

